КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса йӧзлысь дзоньвидзалун видзан 
государственнӧй учреждениеясса 
уджалысьяслы уджысь мынтысьӧмын ӧткымын юалӧм  йылысь

Медым ышӧдны сетны содтӧд медицина отсӧг участкӧвӧй врач-терапевтъясӧн, участкӧвӧй врач-терапевтъяслӧн участкӧвӧй медицинскӧй сестраясӧн, Коми Республика Правительство шуис:
1. Урчитны ышӧдан сьӧма мынтӧмъяс содтӧд медицина отсӧгысь (водзӧ - сьӧма мынтӧмъяс) Коми Республикаса йӧзлысь дзоньвидзалун видзан государственнӧй учреждениеясса участкӧвӧй врач-терапевтъяслы, участкӧвӧй врач-терапевтъяслӧн участкӧвӧй медицинскӧй сестраяслы, кодъяс сетӧны медводдза медико-санитарнӧй отсӧг (водзӧ - медицинскӧй уджалысьяс) та мында:
а) участкӧвӧй врач-терапевтъяслы – тӧлысьын 10000 шайт;
б) участкӧвӧй врач-терапевтъяслӧн участкӧвӧй медицинскӧй сестраяслы – тӧлысьын 5000 шайт.
2. Сьӧмсӧ содтӧд мынтӧны «Коми Республикаса йӧзлысь дзоньвидзалун видзан государственнӧй учреждениеясса уджалысьяслы уджысь мынтысьӧм йылысь» Коми Республикаса Правительстволӧн 2008 во кӧч тӧлысь 11 лунся 239 №-а шуӧмӧн вынсьӧдӧм 4 №-а содтӧдӧн урчитӧм Коми Республикаса йӧзлысь дзоньвидзалун видзан государственнӧй учреждениеясса уджалысьяслы ышӧдан мынтӧмъяс дорӧ.
3. Медицинскӧй уджалысьяслы сьӧм мынтан условиеясӧн лоӧны:
1) Коми Республикаса йӧзлысь дзоньвидзалун видзан государственнӧй учреждениеса юрнуӧдысьӧн сьӧм мынтӧм урчитӧм йылысь локальнӧй нормативнӧй акт йӧзӧдӧм;
2) медицинскӧй уджалысьӧн удж сетыськӧд сьӧм мынтӧм урчитӧм йылысь уджалан сёрнитчӧм дорӧ содтӧд артмӧдчӧм кырымалӧм.
4. Медицинскӧй уджалысьяслы сьӧм мынтӧмсӧ петкӧдлӧны  торъя ведомосьтын быд тӧлысь арталан кадколастын уджалан кадлы пропорциональнӧя.
5. Медицинскӧй уджалысьяслы сьӧмсӧ мынтӧны пасйӧм медицинскӧй уджалысьяслы Россия Федерацияса удж кодексӧн урчитӧм гарантияяс тӧд вылын кутӧмӧн.
6. Тайӧ шуӧмыс вынсялӧ сiйӧс официальнӧя йӧзӧдан лунсянь дас лун бӧрын да инмӧ 2010 вося тӧвшӧр тӧлысь 1 лунсянь артмӧм правоотношениеяслы.

